
GOUVÈNÈ CUOMO ANONSE LANSMAN NOUVO SITWÈB OFISYÈL ETA, NY.GOV 

 

Premye restriktirasyon konplè sitwèb la nan 15 ane rann sèvis ak enfòmasyon pi aksesib, efikas epi 

akse sou itilizatè pou rezidan, vizitè ak biznis yo 

 

Vizite sitwèb la: NY.gov  

 

Gouvènè Andrew M. Cuomo jodia te entwodui nouvo sitwèb ofisyèl Eta NY.Gov, ki prezante yon sèvis 

kliyan amelyore, konsepsyon, navigasyon, rechèch ak aksesibilite apati pratikman nenpòt aparèy. 

Remaniman sit sa a se premye gwo re-modifikasyon nan 15 ane, e li etabli yon nouvo nivo pou sèvis 

dijital gouvènman grasa apwòch li ki akse sou itilizatè. Prezante direktiv Gouvènè a bay ajans Eta yo pou 

konsantre sou amelyorasyon ak modènizasyon livrezon sèvis a rezidan, biznis ak vizitè yo, nouvo sitwèb 

la senplifye fonksyon sèvis enfòmasyon, amelyore rechèch, navigasyon entwizyon, ak yon aparans 

modèn, dinamik epi santi re-modifikasyon pou amelyore eksperyans itilizatè a.  

 

“Pandan katran ki sot pase a nou tap travay pou bati yon gouvènman ki reponn a bezwen rezidan nou 

yo, biznis ak moun yo ki konte sou Eta pou sèvis e lansman jodia nouvo NY.gov fè pati nan efò sa a,” 

Gouvènè Cuomo te deklare. “NY.gov ki fenk re-modifye a se yon gwo konpozan nan pi gwo remaniman 

nou nan gouvènman eta pou asire ke sèvis yo eta ofri vin pi aksesib ak pi efikas. Avèk anpil kominikasyon 

jodia ant Eta ak sitwayen yo kap fèt sou entènèt, nou kontan pou l devwale nouvo sitwèb eta ki re-

modifye, ki pi akeyan kap kontinye travay nou pou mete moun anpremye nan gouvènman.” 

 

Sitwèb la priyorize enfòmasyon ki gen anpil enpòtans pou Nouyòkè yo, e nou rann li pi fasil pou moun yo 

jwenn sèvis kle ak pwogram yo. NY.gov avèk paj ki deziyen spesyalman nan tèt 40 premye demann sèvis 

ki soti nan piblik la, sa ki gen ladan sijè tankou Kòmanse yon biznis ak jwenn sètifikasyon MWBE, ak plis 

lòt bagay yo pral ajoute detanzantan. Li prezante tou yon seksyon pèsonalize ki souliye resous lokal 

tankou alèt ijans, dènye enfòmasyon sou transpòtasyon, mache kiltivatè ak atraksyon yo. Sitwèb 

gouvènman eta New York te resevwa yon estimasyon 735 milyon vizit chak ane. Sitwèb la te desine epi 

bati pa ajans kreyatif Code ak Theory, avèk sipò ki soti nan Biwo Sèvis Enfòmasyon Teknoloji (ITS). 

 

Montre enpòtans kominikasyon dijital kap ogmante nan sekirite piblik, nouvo karakteristik NY.gov ki fèt 

spesyalman pou deplwaye modèl ak alèt nan senaryo ijans yo, ede Nouyòkè yo jwenn mizajou senplifye 

rapidman ak fasilman nan nenpòt aparèy mobil.  

Anplis, zouti pwisan sitwèb la pèmèt itilizatè yo anrejistre imedyatman sèvis enpòtan yo epi retounen 

ladan yo apre lè yo itilize karakteristik My services, amelyore sèvis kliyan pandan lap rann li pi fasil pou 

navige gouvènman. E pou premye fwa, vizitè yo ka kominike avèk NY.Gov sou nenpòt aparèy mobil ak 

ekran dijital akoz sistèm li ki antyèman reseptif, reflete kantite itilizatè kap ogmante ki gen aksè a sèvis 

eta apati yon aparèy mobil. Yon gam varyete sosyal pèmèt vizitè yo pataje fasilman epi dekouvri 

enfòmasyon, pèsonalize pou prensipal platfòm medya sosyal ki deplizanpli enpòtan nan fason piblik la 

kominike jodia. 

 

Re-modifikasyon an gen ladan tou nouvo kontni sistèm jesyon ki pèmèt ekip kominikasyon yo pibliye 

enfòmasyon pi rapid, ak deplwaman yon gid navigasyon nan tout sitwèb eta pou rasyonalize ak 

amelyore apwofondi eksperyans itilizatè a nan gouvènman dijital. Re-lansman an ran yon apwòch ki 

enspire pa Google pou òganize vas rezo ki gen plis pase yon milyon paj kontni ak aplikasyon nan eta, nan 

karakterize yon pòtay senp, pwisan ki konekte itilizatè yo rapidman, klèman e dirèkteman reponn 

kesyon yo. Eleman re-modifikasyon yo, fonksyonalite ak sistèm jesyon kontni pral elaji a tout ajans yo 

nan eta ki enterese kòmanse nan ane 2015.  

 

Sitwèb la te devlope grasa yon pwosesis kolaborasyon, ki fonde sou done ki enplike aktè gouvènman 

eta, tès itilizatè ak rechèch analitik, idantifye wo demann itilizatè yo ak enfòmasyon ki pi enpòtan pou 

mete an evidans pou itilizatè yo. Nouvo sitwèb la prezante plis pase 40 paj “Sèvis yonsèl gichè “ ki bay 

itilizatè yo tout enfòmasyon yo bezwen sou yon sèvis patikilye, pwogram oswa ajans nan yonsèl kote, 

rasyonalize enfòmasyon sou pwosesis konplike epi prezante l nan fòma ki fasil pou konprann.  

 

Nouvo NY.gov montre opinyon piblik la ak rechèch, e li prezante sijè ki gen gwo enterè yo tankou jwenn 

yon travay, kòmanse yon biznis, aplike pou lisans, enskri pou asirans sante, peye taks, jwenn 

enfòmasyon ijans ak plis ankò.  

 

Konsepsyon NY.gov anjeneral te amelyore pou l vin pi atreyan ak itilizab. Li prezante yon fòma senplifye 

avèk koulè ki pi briyan, piwo kontras, imaj ki pi laj, karaktè tèks ki pi gwo e toulède videyo an dirèk ak an 

demann te entegre dirèkteman sou paj akèy la. Grasa adopsyon pi bon pratik nan aksesibilite, nouvo 

NY.gov la depase egzijans ADA, e yo te teste sou lektè ekran. Nouvo sitwèb la pèmèt itilizatè a chèche 

fasilman, konsilte enfòmasyon oswa lokalize sèvis yo. Sitwèb la bay tou aksè a tradiksyon otomatik nan 

plis pase 70 lang pou premye fwa nan istwa. 

 

Kòm 'travay' se pi gwo motè trafik nan tout sit NY.gov yo, nouvo karakteristik NY.Gov la te fèt pou rann li 

pi fasil pou jwenn yon travay, kòmanse yon nouvo konpayi, patisipe nan yon fwa travay oswa jwenn 

sètifikasyon kòm biznis fi posede oswa minorite (MWBE). Li egalman rasyonalize pwosesis pou enskri 

pou sèvis enpòtan yo tankou benefis chomaj pou moun kap chèche traay, ak asirans dezabilite pou 

moun yo ki nan bezwen. 

 

Finalman, sitwèb la ede tout Nouyòkè yo pou pran avantaj nan sa eta yo gen pou ofri e pou yo angaje 

plènman nan gouvènman lè yo konekte nan magazen app mobil ofisyèl eta, ki lye a ajans chanèl medya 

sosyal yo, amelyore fonksyonalite pataj sosyal, ofri kalandriye aktivite telechajab gratis ak bay yon gid a 

ajans konte yo.  

 

“Grasa lidèchip Gouvènè Cuomo ak kontribisyon presye piblik la, nouvo sitwèb NY.gov fikse yon standa 

ki pi elve pou gouvènman dijital. Nouvo NY.gov mete enfòmasyon ak resous yo nan men Nouyòkè yo 

tankou li pat janm fè anvan, reflete angajman sèvis Gouvènè a, transparans ak efikasite,” te deklare 

Rachel Haot, Ofisye Dijital Anchèf Eta. “Sa a se yon etap enpòtan nan fèy de wout inovasyon nou pou Eta 

New York, e nou apresye kolaborasyon kominote teknoloji ak patenarya plizyè santèn nan gouvènman 

eta nan fè li vini yon reyalite.”  

 

“Konplètman restriktire epi senplifye tankou yon depo enfòmasyon masif, pandan lap egalman rann lavi 

Nouyòkè yo pi fasil, sa te yon defi ki te enkwayableman satisfezan,” te deklare Mike Treff, Patnè Jesyon 

nan Gwoup Product Design nan Code ak Theory. “Nou fyè dèske nou te fè patenarya avèk Eta pou re-

imajine fason moun yo ap kominike ak aksè a sèvis li yo.” 

 

Brian Digman, Ofisye anchèf Enfòmasyon, te deklare, “Mwen ta renmen remèsye tout moun nan ITS ki 

te travay di anpil pou mete pwojè sa sou pye. Nouvo sitwèb sa a pral ouvè pòt dijital a gouvènman Eta 

NY tankou li pat janm fè anvan, ede satisfè angajman Gouvènè Cuomo pou fè Eta travay pi efikasman 

pou moun yo. Mwen kontan avèk patenarya sere ant ITS ak Code ak Theory ki te ede nou gen sitwèb la 

fonksyonèl.” 

 

Pou jwenn plis enfòmasyon sou travay Code ak Theory sou nouvo sitwèb la, vizite la.  

 

Vizite nouvo sitwèb la nan ny.gov.  

 

Ou ka gade tou yon videyo sou nouvo sitwèb la. 

### 

 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 

 

We Work for the People  

Performance * Integrity * Pride  


